
Astudiaeth o briodweddau TGCh ar gyfer datblygu addysgeg effeithiol mewn ystafelloedd dosbarth mathemateg a gwyddoniaeth

Nodau'r prosiect

Nod y prosiect oedd datblygu'r capasiti ymchwil yn y tri sefydliad cydweithredol: Prifysgol Fetropolitan Abertawe (PFA), Athrofa Prifysgol Cymru, Caerdydd (UWIC) a Choleg y Drindod Caerfyrddin, trwy weithio ar y cyd â chyfuniad o ymchwilwyr profiadol a newydd er mwyn ennill cyllid allanol ar gyfer ymchwil i briodweddau TGCh ar gyfer datblygu addysgegau ymddiddanol effeithiol mewn ystafelloedd dosbarth mathemateg a gwyddoniaeth 

Y bwriad oedd datblygu sgiliau ymchwil a dealltwriaeth ddamcaniaethol ymhlith y grŵp trwy hyfforddiant ymchwil a gweithgaredd cydweithredol wrth baratoi ar gyfer cyflwyno cynnig ymchwil. 

Ffocws ein gweithgaredd ymchwil 

Er bod yna fuddsoddi sylweddol mewn TGCh, mae diffyg ymchwil o hyd ar ffurf ac effeithlonrwydd addysgegau sy'n seiliedig ar TGCh, ac yn arbennig mewn perthynas â'r amgylchedd polisi arbennig a geir yng Nghymru.

Mae Mathemateg a Gwyddoniaeth yn ddisgyblaethau cytras a ystyrir yn arbennig o addas ar gyfer datblygu priodweddau TGCh. Fodd bynnag, mae'n anodd i addysgegau sy'n seiliedig ar TGCh gael eu derbyn ar yr un lefel â dulliau clasurol sefydlog sydd yn meddu ar statws lled-swyddogol ac isadeiledd didactig 

Mae consensws cynyddol fod angen ymagwedd ymddiddanol tuag at addysgu dosbarth cyfan a mwy o gyfrifoldeb am ddysgwyr yn ystod gwaith grŵp rhyngweithiol ac ymholi annibynnol mewn addysgeg effeithiol, ond ar y cyfan mae hyn yn anwybyddu rôl bosibl TGCh fel erfyn cyfryngu.  
Ymchwiliodd y prosiect ESRC/TLRP (Rhaglen Ymchwil Addysgu a Dysgu) ‘Addysgu rhyngweithiol a TGCh’ (ITICT) i rai o'r materion hyn, ac mae ei gasgliadau'n amlygu dylanwad cyfyngedig TGCh ar wella cyrhaeddiad o gymharu ag effaith rhyngweithiad addysgol. Amlygwyd yr angen am ymchwil ar sut y gellid datblygu arferion addysgol sy'n integreiddio TGCh er mwyn cefnogi addysgu ymddiddanol.  

Ein nod yw adeiladu ar y canlyniadau, y mewnwelediadau a'r arbenigedd ymchwil a enillwyd yn y prosiect ITICT er mwyn sicrhau cyllid allanol fel y gellir ymchwilio i sut y gall TGCh gefnogi datblygiad addysgegau ymddiddanol mewn Mathemateg a Gwyddoniaeth yng Nghymru a Lloegr.

Cwestiynau ymchwil rhagarweiniol ar gyfer ein cynnig ymchwil 

Sut gall TGCh gefnogi datblygiad addysgegau ymddiddanol mewn Mathemateg a Gwyddoniaeth yng Nghymru a Lloegr?  
Byddai'r cynnig ymchwil i gorff cyllido allanol yn debygol o ganolbwyntio ar yr agweddau canlynol:

· Pa briodweddau o TGCh mae athrawon yn integreiddio yn eu haddysgeg a pha rai a gaiff eu gwrthod?

· Pa ffactorau sy'n dylanwadu ar y rhyngweithiad rhwng TGCh ac addysgeg? (e.e.: polisïau cenedlaethol ynghylch y cwricwlwm, asesu a datblygiad proffesiynol)

· Sut y dylanwedir ar y ffactorau hyn gan y cyd-destunau cymdeithasol, diwylliannol a gwleidyddol gwahanol yng Nghymru a Lloegr?

· Sut mae TGCh wedi dylanwadu ar y canfyddiadau o wybodaeth pwnc safonol mewn mathemateg a gwyddoniaeth?

· Pa gyfresi didactig newydd sy'n cael eu rheolweithio er mwyn manteisio ar briodweddau TGCh?

· Sut mae'r cyfresi didactig hyn a'u hadnoddau TGCh cysylltiedig yn effeithio ar ddysgu?

Byddai'r ymchwil yn mabwysiadu dull aml-lefel o weithredu a fyddai'n cynnwys AALlau, ysgolion, athrawon a disgyblion fel cyfranogwyr gyda ffocws arbennig ar y blynyddoedd trawsnewid 6/7 a'r pynciau Mathemateg a Gwyddoniaeth. 

Byddai methodoleg gymysg yn cael ei defnyddio, yn seiliedig ar ystod o ddata meintiol ac ansoddol a gynhyrchwyd gan rwydweithiau ymchwil weithredu o athrawon cydweithredol o Gymru a Lloegr. 

Byddai addysgegau ymddiddanol yn cael eu hastudio, gan ddefnyddio, er enghraifft, cyfweliadau, arsylwi ystafell ddosbarth a Deialog Fyfyriol a Ysgogir gan Fideo (VSRD) gydag athrawon a disgyblion. Byddai'r astudiaeth yn cymharu'r buddion dysgu tymor hir sy'n gysylltiedig â dulliau addysgol gwahanol yn seiliedig ar ddadansoddiad dilynol o ddata ansoddol. Byddai cyfranogiad AALlau ac ysgolion yn Lloegr yn caniatáu cymhariaeth o'r effeithiau mewn gwahanol amgylcheddau polisi.
Materion yn effeithio ar y prosiect - Catch 22

Roedd y grŵp yn cynnwys aelodau gyda lefel eang o arbenigedd yn nhermau ymchwil. Roedd rhai aelodau o'r grŵp yn ymchwilwyr profiadol gyda chefndir o ymchwil a chyhoeddiadau a fyddai'n dderbyniol i gynghorau cyllido megis ESRC. Roedd gan aelodau eraill o'r grŵp arbenigedd sylweddol mewn addysgu ac addysg athrawon, ond roeddynt yn gymharol newydd yn nhermau ymchwil.
Yr anhawster i ymchwilwyr newydd sy’n gweithio mewn addysg athrawon, yw eu bod yn annhebygol o fod yn llwyddiannus fel ymchwilwyr a enwir ar gynnig i gyngor cyllido heb fod ganddynt hanes o ymchwil, ond mae'n anodd cael hanes o ymchwil trwy weithio fel addysgwyr athrawon heb gyllid ymchwil allanol - Catch 22.
Ein Strategaeth

Y strategaeth a fabwysiadwyd gan y prosiect i-ped oedd gweithio fel tîm, gan ddatblygu sgiliau a dealltwriaeth ddamcaniaethol ymhlith y grŵp drwy hyfforddiant ymchwil a gweithgaredd cydweithredol ac ar yr un pryd, datblygu cynnig ymchwil ar raddfa fechan cyn cyflwyno cynnig mwy sylweddol.

At y diben hwn buom yn canolbwyntio i gychwyn ar natur addysgu ymddiddanol gyda TGCh, a thechnegau ymchwil megis arsylwi ar wersi, cyfweld a VSRD. Cytunodd yr ymchwilwyr newydd i ddefnyddio VSRD gyda'u hathrawon dan hyfforddiant fel prawf cyn defnyddio'r dechneg gydag athrawon. Yn gyfochrog â hyn, buom yn gweithio ar y cyd ar ddatblygu cynnig ymchwil ar raddfa fechan i BECTA er mwyn cyllido ymchwil i VSRD ac addysgu ymddiddanol gan ddefnyddio TGCh mewn Mathemateg a Gwyddoniaeth yn CA2 a CA3. 

Ein nod oedd datblygu arbenigedd yr ymchwilwyr newydd mewn ymchwil fel y gallent weithio fel cynorthwywyr ymchwil ar gynnig i gyngor ymchwil.

Adroddiad o'r gweithgareddau a gyflawnwyd 

Yng nghyfarfod llawn cyntaf y tîm, ar Ionawr 28ain 2008 cytunwyd i’n galw ein hunain y prosiect i-ped. Yna trafodwyd a dyrannwyd y gyllideb ostyngedig fel a ganlyn:

	
	
	
	
	

	
	
	
	
	

	
	
	
	
	


Yna adroddwyd canlyniadau'r prosiect estynedig TLRP, Addysgu Rhyngweithiol a TGCh gan aelodau o’r tîm ITICT a thrafodwyd y rhain yn fanwl. Yna trafododd y tîm i-ped natur benodol y cwestiynau ymchwil ar gyfer y prosiect i-ped a natur y methodolegau ymchwil y gellid eu mabwysiadu.

Trafodwyd rolau a gweithgareddau dan y penawdau cyflwyno'r cynnig a datblygiad staff. Roedd y rolau a'r gweithgareddau a drafodwyd yn cynnwys rheoli'r prosiect, adolygu'r llenyddiaeth, ysgrifennu'r cynnig, arsylwi ystafell ddosbarth (cysondeb, hyfforddiant), cyfweld (cysondeb, hyfforddiant). Trafodwyd materion moesegol a'r angen am y caniatâd priodol. I gloi dyrannwyd y gweithredoedd i'w cyflawni cyn y cyfarfod nesaf, yn cynnwys targedau ar gyfer yr adolygiad llenyddiaeth a pharatoi ar gyfer y gwaith o brofi'r Deialog Fyfyriol a Ysgogir gan Fideo (VSRD) gan yr ymchwilwyr newydd.
Cyn yr ail gyfarfod, cynhaliwyd trafodaethau drwy e-bost ac mewn person ynghylch y posibilrwydd o gyflwyno cynnig am grant ymchwil BECTA a fyddai'n cynnwys yr ymchwilwyr newydd mewn safle canolog. Cytunwyd y dylid ceisio llunio'r cynnig BECTA yn y cyfarfod nesaf er gwaethaf y terfyn amser byr iawn.
Yn 2il gyfarfod y tîm i-ped, roedd yr Athro Steve Higgins yn bresennol hefyd. Adroddodd y tîm ynghylch y tasgau o'r tro diwethaf. Dadansoddwyd fideo o wers rhifedd gan y tîm gyda'r bwriad o ddatblygu cysondeb barn ac i ddatblygu'r sgiliau technegau arsylwi ymchwil yn hytrach na thechnegau arsylwi ar hyfforddwyr athrawon. Esboniodd Dr Steve Kennewell fframwaith damcaniaethol ATLAS a chafodd hwn ei drafod.
Yna rhannwyd y tîm yn 5 grŵp a ddefnyddiodd liniaduron wedi'u rhwydweithio i lunio elfennau o gynnig ar gyfer grant ymchwil BECTA. Cafodd y gwaith ysgrifennu drafft ei gyfuno a'i ddangos i'r grŵp ar y BGR er mwyn perffeithio'r cynnig ar y cyd. Drannoeth bu grŵp llai yn cywreinio'r cynllun ymhellach a gwnaed y newidiadau terfynol trwy e-bost. Cyflwynwyd y cynnig am grant ymchwil o £19950 ar y diwrnod wedyn. Dyfarnwyd y grant ymchwil BECTA ar 7fed Mawrth.
Ymddiriedwyd i'r ymchwilwyr newydd y dasg o drefnu cyfle i ddefnyddio VSRD fel erfyn ymchwil gyda'u hathrawon dan hyfforddiant cyn ein cyfarfod nesaf. 

Nod y cynnig BECTA yw cynnwys yr ymchwilwyr newydd fel chwaraewyr canolog mewn prosiect ymchwil yn seiliedig ar ddefnyddio VSRD. Rhagwelir y bydd VSRD yn dechneg ganolog mewn cynnig ESRC yn y dyfodol a gobeithir y bydd yr ymchwilwyr newydd yn datblygu eu medrusrwydd wrth ddefnyddio'r dechneg drwy'r prosiect BECTA, gan gryfhau ein honiad bod gennym arbenigedd yn y maes hwn.

Yn ystod mis Mawrth trefnodd yr ymchwilwyr newydd o Goleg y Drindod, PFA ac UWIC i arsylwi ar wersi a addysgwyd gan athrawon dan hyfforddiant o'u sefydliadau eu hun a'u recordio ar fideo. 

Dynodwyd yr arsylwadau hyn yn ymweliadau ymchwil ac nid yn ymweliadau asesu. Cynhaliwyd ymweliadau asesu â'r myfyrwyr hyn gan ddirprwy arsylwyr. Roedd y trafodaethau a'r arsylwadau yn y cyfarfod blaenorol wedi pwysleisio'r gwahaniaethau rhwng yr arsylwadau a wnaed gan hyfforddwyr athrawon a oedd yn asesu yn erbyn y Safonau ar gyfer ANG swyddogol a'r arsylwadau a wnaed gan ymchwilwyr a oedd yn gweithredu mewn modd anfeirniadol, yn recordio ac yn dadansoddi penderfyniadau a gweithredoedd.

Astudiodd yr ymchwilwyr newydd y materion a oedd yn gysylltiedig â defnyddio'r fframwaith ATLAS a'r raddfa rhyngweithiad, a’r problemau ymarferol sy'n gysylltiedig â recordio gweithredoedd ystafell ddosbarth ar fideo, ysgrifennu nodiadau ymchwil cyfoes ac thriongli arsylwadau.

Gadawyd y recordiadau fideo gyda'r athrawon dan hyfforddiant fel y gallent eu gwylio a'u dadansoddi mewn paratoad ar gyfer deialog fyfyriol pan fyddai'r ymchwilydd yn dychwelyd.

Cynhaliwyd 4ydd cyfarfod y tîm i-ped ar 19eg Mawrth. Trafodwyd y raddfa rhyngweithiad a'r fframwaith ATLAS ymhellach, ynghyd â'r datblygiadau yn ein ffordd o feddwl ynghylch y fframwaith damcaniaethol ar gyfer ein hymchwil.
Yna adroddodd ymchwilwyr newydd ar y materion a oedd wedi codi a'r hyn a ddysgwyd yn ystod eu harsylwadau ar wersi a'u recordiadau. Yna dadansoddwyd segmentau o wersi a recordiwyd ar fideo gan yr holl dîm gan ddefnyddio'r fframwaith ATLAS, a safonwyd y barnau trwy drafodaeth.
Yna symudodd y drafodaeth yn ei blaen at y prosiect i'w gyllido gan BECTA ynghylch gwella addysgeg drwy ddefnyddio TGCh mewn Mathemateg a Gwyddoniaeth wrth ddefnyddio VSRD. Trafodwyd llinellau amser, rolau, cyfrifoldebau a moeseg.
Yna rhoddwyd ystyriaeth i'r posibilrwydd o bapur ar gyfer y Welsh Journal of Education a datblygiadau eraill yn y dyfodol ar gyfer y prosiect i-ped.
I gloi, aeth y trafodaethau yn ôl at y fframwaith ATLAS a gwnaed gwelliannau i'n syniadau datblygiadol yn y maes hwn.

Yn ystod mis Ebrill, cynhaliodd yr ymchwilwyr newydd gyfweliadau VSRD gydag athrawon dan hyfforddiant ac yna fe ddadansoddon nhw'r canlyniadau.

Cynhaliwyd 5ed cyfarfod y tîm i-ped ar 21ain Ebrill. Adroddodd yr ymchwilwyr newydd ar ganlyniadau'r cyfweliadau deialogau myfyriol gydag athrawon dan hyfforddiant. Gweithredodd y drafodaeth ar dair lefel i) effaith VSRD ar ddatblygiad proffesiynol y myfyriwr, ii) effeithlonrwydd VSRD  fel erfyn ymchwil, iii) y sgiliau ymchwil a ddatblygwyd gan yr ymchwilwyr newydd yn y broses o wneud ymchwil.
Symudodd y drafodaeth yn ei blaen at gynllunio strwythur erthygl ar gyfer cyfnodolyn proffesiynol megis Mathematics Teaching neu Primary Science Review  yn seiliedig ar yr ymchwil a gynhaliwyd hyd yma. Cytunwyd y byddai is-grŵp yn cyfarfod yn ddiweddarach yn y flwyddyn i ddatblygu'r syniadau hyn ymhellach.
Yna trafodwyd yr amserlen ar gyfer y prosiect VSRD a chytunwyd arno. Trafodwyd materion a moeseg sy’n gysylltiedig â recriwtio ymchwilwyr athrawon ynghyd â llythyrau caniatâd ar gyfer disgyblion a rhieni. Dilynwyd hyn gan gynllunio manwl ar gyfer diwrnod Sefydlu i ymchwilwyr athrawon. Dyrannwyd tasgau ysgrifennu a phennwyd y terfynau amser.

Ar ôl hyn, cynlluniwyd cyflwyniad cynhadledd RhYAC, lluniwyd y PowerPoints a dyluniwyd y poster.

Yn olaf symudodd y cyfarfod yn ei flaen at berffeithio cynllun yr ymchwil ar gyfer cynnig ESRC. Dyrannwyd tasgau ysgrifennu a gosodwyd y terfynau amser.

Ar Ebrill 24ain mynychodd Howard Tanner a Helen Denny weithdy grantiau ymchwil BECTA yn Cofentri ar ran y tîm.

Ar 29ain Ebrill, cynhaliwyd 6ed cyfarfod i-ped. Digwyddiad cynllunio grŵp bychan oedd hwn a fu'n perffeithio'r cynllun ar gyfer cynnig ESRC.  Gweithiodd Howard Tanner, Steve Kennewell, Sonia Jones, Gary Beauchamp ar y cynnig.
Ar y 7fed Mai, cyfarfu'r grŵp i-ped am y 7fed tro yn y diwrnod sefydlu ar gyfer ymchwilwyr athrawon ac ymchwilwyr AU ar y prosiect VSRD. Trafododd yr athrawon a'r ymchwilwyr natur addysgu ymddiddanol gyda TGCh mewn Mathemateg a Gwyddoniaeth. Dadansoddwyd recordiadau fideo o'r gwersi a thrafodwyd nodau'r prosiect. Trefnwyd apwyntiadau ar gyfer y gyfres gyntaf o arsylwadau ym mis Mai.

Mae'r prosiect ymchwil VSRD a gyllidwyd gan BECTA yn mynd yn ei flaen tan fis Rhagfyr 2008.
Bwriedir cynnal cyfarfodydd pellach gyda'r mentor (Yr Athro Steve Higgins) ym mis Mehefin gyda'r nod o gyflwyno cynnig ESRC yn yr Hydref.

Canlyniadau'r prosiect

Bu'r prosiect yn llwyddiannus iawn yn cwrdd â'i nodau. Datblygwyd y capasiti ymchwil yn y tri sefydliad cydweithredol mewn nifer o ffyrdd ac mae ymchwil wedi'i gyllido yn mynd yn ei flaen y tu hwnt i ddiwedd cyfnod cyllido RhYAC.
Mae'r canlyniadau llwyddiannus yn cynnwys:

· Datblygu sgiliau ymchwil ymchwilwyr newydd;

· Gwaith peilot ar VSRD gan ymchwilwyr newydd;

· Cefnogaeth ar gyfer cyhoeddiad gan yr ymchwilwyr newydd yn seiliedig ar eu gwaith peilot;

· Cyfranogiad mewn ysgrifennu cynnig ymchwil cydweithredol;

· Ennill cyllid gan BECTA;

· Ymchwil cydweithredol cyfredol i addysgu ymddiddanol gyda TGCh mewn Mathemateg a Gwyddoniaeth yn CA3 a CA4 gan ddefnyddio VSRD;

· Datblygiadau cyfredol yn y fframwaith damcaniaethol i'w ddefnyddio mewn cynnig ymchwil ESRC yn y dyfodol;
· Gwaith datblygu cyfredol ar y cynnig ESRC i'w gyflwyno yn yr Hydref.

Datblygu sgiliau ymchwil yr ymchwilwyr newydd
· Trafodaeth o'r ffocws ar gyfer arsylwi ar wersi sy'n cynnwys addysgu ymddiddanol gyda TGCh;

· Safoni arsylwi ar wersi a'u fformat ar gyfer nodiadau maes;

· VSRD;

· Datblygu anogwyr ar gyfer cyfweld lled-strwythuredig;

· Trafodaeth fyfyriol ôl-wers rhwng ymchwilwyr profiadol a newydd.
Gwaith peilot ar VSRD gan ymchwilwyr newydd

· Astudiodd yr ymchwilwyr newydd y defnydd o VSRD gyda myfyrwyr;

· Ymchwilwyr newydd yn cyfweld myfyrwyr;

· Ymchwilwyr newydd yn gweithio ochr yn ochr â chydweithwyr mwy profiadol yn y prosiect BECTA. Hyfforddi ymchwilwyr newydd;
· Ymarfer technegau VSRD gyda myfyrwyr Addysg a Hyfforddiant Cychwynnol i Athrawon (ITET); 

· Perffeithio technegau;
· Paratoi ar gyfer cynnig BECTA;
· Erthyglau cyfnodolion posibl yn seiliedig ar astudiaethau achos;
· Effaith cadarnhaol ar fyfyrwyr ITET. 

Cefnogaeth i ymchwilwyr newydd ar gyfer llunio cyhoeddiad yn seiliedig ar eu gwaith peilot

· Trafodaeth o strwythur erthyglau mewn cyfnodolion proffesiynol gan ddefnyddio VSRD gyda myfyrwyr;

· Targedu cyfnodolion;
· Cynlluniwyd gweithdai ysgrifennu cyfredol.
Cyfranogiad mewn ysgrifennu cynnig ymchwil cydweithredol

· Defnyddiodd y tîm TGCh i weithio'n gydweithredol ac ysgrifennu grantiau ymchwil;
· Gweithiodd y tîm mewn grwpiau bychain i rannu arbenigedd mewn ysgrifennu cynigion ymchwil;
· Cefnogaeth mentor;
· Rhannu llenyddiaeth;
· Drafftio ar liniaduron;
· Coladu/ail-ddrafftio i fwrdd gwyn rhyngweithiol;
· Astudiaeth o offer cydweithredol ar-lein.
Llwyddo i ennill cyllid gan BECTA

· Swm o £20000;
· Graddfa Amser: Mai - Rhagfyr 2008;
· CA2-3 Mathemateg a Gwyddoniaeth;
· Effeithlonrwydd VSRD digidol ar gyfer datblygiad proffesiynol mewn TGCh ac addysgu ymddiddanol.
Ymchwil cydweithredol cyfredol i addysgu ymddiddanol gyda TGCh mewn Mathemateg a Gwyddoniaeth yn CA3 a CA4 gan ddefnyddio VSRD
· Cynhelir y grŵp ymchwil i-ped y tu hwnt i ddiwedd y cyllid gan RhYAC;
· Arbenigedd y tîm yn y maes hwn yn parhau i ddatblygu;
· Gwella CVs ymchwil yr ymchwilwyr newydd er mwyn hwyluso eu cyfranogiad mewn cynigion ymchwil pellach;
· Datblygwyd adnodd fideo i'w ddefnyddio mewn addysg athrawon ac mewn prosiectau yn y dyfodol. 

Datblygiadau cyfredol yn y fframwaith damcaniaethol i'w ddefnyddio mewn cynnig ymchwil ESRC yn y dyfodol

· Damcaniaeth Gweithgaredd ar gyfer dadansoddi dylanwad polisi;
· Ymestyn y fframwaith ATLAS ar gyfer dadansoddi gweithgaredd a dysgu ystafell ddosbarth;
· Graddfa rhyngweithiad addysgol – o awdurdodol i ymddiddanol - ar gyfer dadansoddi addysgeg.
 Gwaith datblygu cyfredol ar y cynnig ESRC i'w gyflwyno yn yr Hydref

· Ar y cyd â'r Athro Steve Higgins o Brifysgol Dyrham;
· Dylanwad polisi llywodraeth ar addysgeg a dysgu mewn Mathemateg a Gwyddoniaeth yng Nghymru a Lloegr;
· Mae ysgrifennu cydweithredol yn parhau.
